
PEMAIN skuasy negara, Nicol David
berharap akan mencapai sasaran
untuk menduduki 20 ranking teratas

dunia sebelum hujung tahun ini.
Nicol20, berkata, dia akan beraksi pada

enam  atau lapan  kejohanan lagi selepas ini
dan tumpuan seterusnya adalah pada  kejo-
hanan  skuasy Terbuka Kuala Lumpur
y-ang  akan diadakan Ogos ini.

“Saya  berharap semuanya akan berjalan
dengan baik bagi  diri saya dan sebelum ak-
hir tahun ini,  saya akan membaiki ranking
saya,”  katanya yang kini  menduduki rank-
ing ke-37 dunia.

Nicol ditemui selepas majlis memperba-
harui kontrak penajaannya dengan Mulp-
ha-Head yang bernilai RM1.3 juta untuk
tempoh dua tahun di Subang semalam.

Turut hadir pada majlis itu termasuklah
Presiden Persatuan Raket Skuasy Malay-
sia (SRAM~,  Datuk Mokhzani  Mahathir
dan pengarah Mulpha International Ber-
had, Denis  Low.

Nicol, 20, gagal  mempertahankan pingat
emas  pada Sukan Asia di Busan, Korea
Selatan pada 2002 apabila tewas  kepada
pemain Hong Kong, Rebecca Chiu.

Selepas itu, Nicol mencetuskan kontro-
versi apabila menarik diri daripada meny-
ertai beberapa kejohanan tempatan dan
berehat hampir enam  bulan.

Dia kemudian mengambil keputusan un-
tuk berlatih di bawah bekas pemain nom-
bor dua dunia, Liz Irving dari Australia di
Amsterdam bermula Mac lalu.

Menurut  Nicol, latihan di bawah Liz
banyak  memberinya teknik-teknik baru
dan pengalaman yang berguna untuknya
pada  masa depan.

Nicol yang baru kembali ke Kuala Lum-
pur 9 Jun lalu berharap dia akan menerus-
kan latihan di bawah Liz kerana ia akan
memberikan kelebihan kepadanya untuk
jangka panjang.

“Sava berharan akan kembali ke Ams-
terdam Septembir ini tetapi ia bergantung
kepada kelulusan Majlis Sukan Negara
(MSN),” katanya.

Menurut  Nicol, persembahannya T
pada beberapa kejohanan sebelum ini z
juga semakin meningkat walaupun te-
was pada suku akhir Terbuka Las Vegas
dan separuh akhir Terbuka Squashworks
Mac lalu.

h
Dia kalah kepada Rachael  Grinham

ari Australia pada Terbuka Heliopolis,
Mesir  dan kejohanan antarabangsa Hurg-
hada pada pusingan kedua.

Menurut  Nicol, dia memerlukan masa
untuk terus memperbaiki teknik perma-
inan.

Pada masa yang sama,  pemain kelahi-
ran Pulau Pinang ini berharap ranking-
nya akan berubah selepas mendapat khid-
mat Liz, yang kaya  dengan pengalaman
antarabangsa.

NICOL memberikan pos bersama dulang
perak yang dimenanginya ketika muncul

pada  2001 selepas majlis menandatangani
pembaharuan penajaan dengan Mulpha

lnternasional Nerhad di Subang, semalam.
- Gambar HAYAT  SUEET

